
NAKO : diiri tše 2½

MEPUTSO : 90

HLOKOMELA:

· Bala dipotšišo ka tlhokomelo gore o se hlahlathe.

· Ngwala ka bothakga ka mongwalo wa go balega.

· Araba dipotšišo ka moo o laetšwego.




KAROLO A

POTŠIŠO 1

DITEMANA TŠEO DI NGWALWAGO


Kgetha ditemana tše PEDI go tše di latelago gomme o ngwale letlakala le TEE ka ye nngwe le ye nngwe ya tšona.


1.1 O kgethilwe ke sekolo sa geno go yo tsenela seminara mabapi le bolwetši bja AIDS bjo e lego tlhobaboroko matšatšing a.

Ngwala pego ye o tla yago o e begela magageno ge o boela sekolong.
(20)

1.2 O mongwaledi wa Thušano Football Club.  Laletša maloko a sehlopha go tla kopanong ye e tla swarwago nomorong ya 7 mmileng wa Mokwele ka iri ya seswai mesong ka Mokibelo wa 12 Matšhe 2001.  Ngwala lenaneothero.

Tše di tla ahlwaahlwago letšatšing leo ke tše di latelago:

1.2.1 Go ntšha tšhelete ya maeto.

1.2.2 Go reka seaparo se sefsa.

1.2.3 Go kgetha moswaramatlotlo yo mofsa ka gore wa kgale o hudugile.
(20)

1.3
Lena le le barutwana le lemogile gore ba bangwe ba barutiši/gadi tulong ya 
lena, ga ba sa dira mošomo wa bona ka tshwanelo.  Bjalo ka moemedi wa 
barutwana, ngwalela molaodi wa Kgoro ya Thuto lengwalo o mo tsebiše 
dingongorego tša lena.  Mabaka a beiwe gabotse, gomme o fe le ditšhišinyo 
tša gore go dirwe eng go kaonafatša maemo a.  Lengwalo e be letlakala le 
TEE go akaretša atrese, madume, mmele le morumo.


Dingongorego tša lena di akaretše tše di latelago:

1.3.1 Go tla sekolong ka morago ga nako.

1.3.2 Barutiši ba goga maoto ge ba ya diphapošing.

1.3.3 Kotlo ya thupa ye e fiwago barutwana le ge go sa dumelelwa.

1.3.4 Dipoelo tša fase.
(20)

1.4
O morekiši wa maemo a godimo lebenkeleng la go rekiša difatanaga.  Go sa 
tšo tla sefatanaga sa mabaibai se se gogago mahlo a bareki.  Se 
bapatše/rekiše gore bareki ba tsebe ka sona ba tle ba se reke.
(20)

PALOMOKA YA KAROLO A: 2x20=
[40]

KAROLO B

POTŠIŠO 2

POPOPOLELO


Bala temana ye e latelago gore o kgone go araba dipotšišo.


Ba ga bomohu Moribula ba napa ba phuthaphutha se e lego sa bona ba tloga nageng ya Kgoši Rampai.  Sefako a re:  “Felo mo ga se ga go dula motho”, ge o bona ba mpheleditše bana bjale, nka dula bjang le batho ba go dio swielela bana ba ka ka sebešong bjalo ka makeke?  Aowa, nka se dule.
Go tseba mang?:  133




2.1 Efa leinaina le TEE le le tšwelelelago temaneng ye.

2.2 Efa lešupi le le šomišitšwego go laetša bokgole.

2.3 Lešupi le o le filego go 2.2 le šupa eng?

2.4 Sekafoko se se thaletšwego ke polelo ye e sa tlwaelegago ka mehla.  Se ra go reng?

2.5 Tsopola lefoko mo temaneng le le swantšhago selo le se sengwe.

2.6 Moselana wa –ng go nageng o šupa eng?

2.7 Efa mafoko goba dikafoko tše di ntshofaditšwego ka tumelo.
            2x2=


(1)

(1)

(1)

(1)

(1)

(1)

(4)

[10]

POTŠIŠO 3


Bala temana ye e latelago ka šedi gomme o arabe dipotšišo.


Matšatšing a lehono o šupa ka monwana fela dikganyogo tša gagwe tše mpe tša phethagatšwa.  Molao o mmeile leihlo, fela ka gore ga ba nyake go kibela dintlhwa mošito ba sa mo tsekologa, ga ba nyake go rema mohlare gare.  Ka gore o ka šala o hloga kutung, ba nyaka go o epolla ka medu.
Nonyana ya Tokologo:  171  




3.1 Lebagantšha dika tše di lego ka kholoong ya A le ditlhalošo tše di lego ka kholomong


ya B

3.1


KHOLOMO A
KHOLOMO B



3.1.1   Go kibela dintlhwa mošito

3.1.2   Go rema mohlare gare 3.1.3   O šupa ka monwana

3.1.4   Go epolla ka medu

3.1.5   O mmeile leihlo
A.    go mo hlokomela

B.    go ntšha nnete ka moka

C.    go laela fela gomme gwa phethagatšwa

D.    go kgaotša go tšweletša modiro

E.    go lemoša motho

F.    go tšhoša motho


(5)

3.2
Hlama mafoko ka dika tše di lego ka kholomong ya A.
 (5)

 [10]

POTŠIŠO 4


Bala ditemana ka šedi gore o kgone go araba dipotšišo gabotse.

Temana A


Thipe!  Nke o tle keno.  Tšea!  Ke go reketše sutu.  O ntheeletše gabotse;  ke se bone o e apere mo gare ga beke o hlwa o sutile o ka re o a bereka.  O e apare fela ka Mekibelo le Disontaga, le gona ge go na le phathi:
Go tseba mang : 98  




4.1 Mantšu a a thaletšwego ke a a sa dumelelwago.  A phošolle.
            5x1=

4.2 Ngwala mafoko a a latelago ka kganetšo.

4.2.1
Nke o tle keno.

4.2.2 Ke go reketše sutu.

4.2.3 O e apare fela ka Mekibelo le Disontaga.


4.2.4
Ge go na le phathi
(5)

(1)

(1)

(1)

(1)

4.3 Tsopola medirišo ye e latelago mo temaneng.

4.3.1
Modirišopego

4.3.2 Modirišokgopelo

4.3.3 Modirišotaelo
(1)

(1)

(1)

Temana B


Ge ke re gadi!  Ke hwetše le phatlaletše.  Le tle le nthuše fela lehono gona le ntenne.  Nka swaba kudu ge le ka hlwa le ntšhetše morago.




4.4.
Lentšu le le ntshofaditšwego mo temaneng le hlaloša eng?

4.5
Bolela gore mantšu a mohuta wo a bitšwa eng, o be o ngwale tlhalošo ya 
ona.

4.6 
Lentšu le swaba ke lehlalosetšagotee la

A. thaba.

B. nyama.


(1)

(3)

(1)

[17]

POTŠIŠO 5


Bala temana gomme o arabe dipotšišo tše di e latelago.


E-e!  nka se mo dumelele gore a nyale morwedi’ago.  Aowi!  yena mošemane yo wa go se kgone go hlapa!  Le ge e ka ba ke ngwana wa malome, nka se ke.  Ee!  gape yo mošemane yena ga se selo le gatee.  Ga a ithate.




5.1 Kgetha go tše di latelago gore Ee!, aowi! le E-e! ke malahlelwa a mohuta mang.

5.1.1
Kganetšo.


5.1.2
Makalo.


5.1.3
Tumelo.


5.1.4
Go kwa bohloko.

5.2
Hlama mafoko ka malahlelwa ao o a kgethilego go 5.1.

            3x1=
(3)

(3)

5.3 
Go dihlophana tše di thaletšwego tša mantšu, kgetha seo se šomišitšwego go 
šupa

A. kgatelelo.

B. kgethologanyo.
(1)

(1)

5.4 
Hlogwana ya i- lentšung le ithate e laetša eng?

5.5 
Efa bontši bja maina a a latelago:

5.5.1
Malome

5.5.2
Mošemane

5.5.3
Ngwana

5.5.4
Morwedi.
(1)

(1)

(1)

(1)

(1)

[13]

PALOMOKA YA KAROLO B:

PALOMOKA:
[50]

[90]

